
 
 

 

 

ᒐᕙᒪᒃᑯᓐᓂᑦ ᐃᓄᖕᓄᑦ ᑐᓴᒐᒃᓴᖅ 

Operation Nanook ᐊᖏᒡᓕᒋᐊᖅᑎᑦᑎᕗᖅ ᐅᓇᑕᖅᑐᒃᓴᓂᑦ 

ᐱᒋᐊᕐᕕᖓ:   ᕕᕗᐊᕆ 20, 2026 

ᐃᓱᓕᕝᕕᖓᑕ ᐅᓪᓗᖓ: ᒫᔾᔨ 13, 2026 

ᓄᓇᕘᓕᒫᒥ 60 ᑎᑦᑕᑯᓗᐃᑦ 

ᓄᓇᕗᒻᒥ ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᔨᑦ (NEM) ᐅᖃᐅᔾᔨᕗᑦ ᓄᓇᓕᖕᒥᐅᓂᒃ ᑕᒪᓐᓇ 

Operation Nanook, ᑲᓇᑕᒥᐅᓄᑦ ᐅᓇᑕᖅᑐᒃᓴᑦ ᐊᕐᕌᒍᑕᒫᑦ ᐅᑭᐅᖅᑕᖅᑐᒥ 

ᐊᔪᕈᓐᓃᖅᓴᖅᑎᑕᐅᕙᖕᓂᖓᓂᒃ, ᑲᔪᓯᓂᖃᖅᐳᖅ ᖃᔅᓯᑲᓪᓚᖕᓂ ᓄᓇᕗᒻᒥ ᓄᓇᓕᖕᓂ ᒫᑦᓯ 13, 

2026−ᖑᕋᓱᖕᓂᖓᓂ. 

ᑕᒪᓐᓇ ᐊᑐᖅᑎᓪᓗᒍ, ᐃᓚᒋᔭᐅᔪᑦ ᑲᑐᔾᔨᖃᑎᒌᒃᖢᑎᒃ ᐱᓕᕆᐊᒃᓴᓕᕆᔨᑦ (ᐅᐊᖕᓇᖅ) 

ᐋᖅᑭᒃᓯᓂᐊᖅᐳᑦ ᑐᑦᑕᕐᕕᐅᓚᐅᑲᖕᓂᐊᖅᑐᒥᒃ ᑲᓇᑕᒥ ᖁᑦᑎᒃᑐᒥ ᐅᑭᐅᖅᑕᖅᑐᒥ ᖃᐅᔨᓴᕐᕕᖕᒥ 

ᐊᑐᕐᓗᑎᒡᓗ ᓇᓗᓇᐃᖅᑕᐅᓯᒪᔪᓂᒃ ᐃᓂᓂᒃ ᐃᖃᓗᒃᑑᑦᑎᐊᒥ ᖃᓂᒋᔭᖓᓂᓗ. 

ᐅᓇᑕᖅᑐᒃᓴᑦ ᐊᒻᒪ ᑲᓇᑕᒥ ᐅᓇᑕᖅᑐᒃᓴᙳᐊᑦ ᓂᕆᐅᒋᔭᐅᖕᒥᔪᑦ ᐊᕐᕕᐊᓂ, ᐃᒡᓗᓕᒑᕐᔪᖕᒥ, 

ᐅᖅᓱᖅᑑᒥ, ᑰᒑᕐᔪᖕᒥ, ᓇᐅᔮᓂ, ᑲᖏᖅᖠᓂᕐᒥ ᐊᒻᒪ ᑎᑭᕋᕐᔪᐊᕐᒥ. 

ᐱᓕᕆᐊᔅᓴᓄᑦ ᖃᓄᐃᓕᐅᕈᑕᐅᔪᑦ ᐅᑯᓂᖓ ᐃᓚᖃᕈᓐᓇᖅᑐᑦ: 

• ᐅᖓᓯᒃᑐᒧᑦ ᓇᒧᙵᐅᕙᓪᓕᐊᕙᖕᓂᖏᑦ ᑲᓇᑕᒥᐅᑦ ᐅᓇᑕᖅᑐᒃᓴᙳᐊᑦ ᑲᓇᑕᒥᐅᓪᓗ 

ᐅᓇᑕᖅᑐᒃᓴᖁᑎᖏᑦ. 

• ᐊᐳᑎᒃᑯᑦ ᐃᖏᕐᕋᔪᑦ. 

• ᖁᑭᐅᑎᓂᒃ ᐊᔪᕈᓐᓃᖅᓴᕐᓂᖅ ᐊᐅᓚᑕᐅᔪᓂ ᐃᓂᓂ. 

• ᓯᑰᑉ ᐊᑖᓂ ᐊᖅᑲᐅᒪᑲᑕᒃᑐᑦ ᐃᒪᕕᖕᒥ. 

• ᐅᓄᖅᓯᕚᓪᓕᖅᓯᒪᓪᓗᑎᒃ ᖃᖓᑕᓲᑦ ᐃᖏᕐᕋᔪᑦ, ᐃᓚᒋᔭᐅᓪᓗᑎᒃ ᐅᓇᑕᖅᑐᒃᓴᒃᑯᑦ 

ᖃᖓᑕᓲᖏᑦ ᐃᖏᕐᕋᔪᑦ ᒥᑦᑕᕐᕕᖕᒥ. 



 

ᑭᒃᑯᑐᐃᓐᓇᕐᓄᑦ ᑐᓴᒐᒃᓴᐃᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

ᓄᓇᓕᖕᒥᐅᑦ ᑕᐅᑐᑐᐃᓐᓇᕆᐊᖃᖅᐳᑦ ᖃᖓᑕᓲᑦ ᐱᓕᕆᑲᑕᖕᓂᖏᓐᓂᒃ 

ᓂᐱᖅᑯᖅᑐᓗᐊᙱᖦᖢᑎᒡᓗ ᓇᓗᓇᐃᖅᑕᐅᓯᒪᔪᓂ ᐱᓕᒻᒪᒃᓴᕐᕕᐅᕙᒃᑐᓂ. ᑕᒪᕐᒥᑦᑎᐊᖅ 

ᐱᓕᕆᐊᖑᓂᐊᖅᑐᑦ ᐊᐅᓚᑕᐅᔪᓂ ᐃᓂᓂ. 

ᑕᒪᒃᑯᐊ ᐱᓕᕆᐊᖑᕙᒃᑐᑦ ᐊᑐᖅᑕᐅᒐᔪᒃᐸᒃᐳᑦ ᑐᕌᕆᔭᖃᖅᖢᑎᒡᓗ 

ᓴᙱᒃᑎᒋᐊᖅᑎᑦᑎᔾᔪᑕᐅᔪᒪᓪᓗᑎᒃ ᐊᐅᓚᑦᑎᓂᕐᒥᒃ, ᐋᖅᑭᒃᓱᐃᕙᓪᓕᐊᓂᕐᒥᒃ ᐱᓕᕆᖃᑎᒌᖕᓂᕐᓂᒃ 

ᑲᔪᓯᑎᑦᑎᓂᕐᒥᒡᓗ ᐱᕙᒌᔭᖅᓯᒪᓂᕐᒥᒃ ᐅᑭᐅᖅᑕᖅᑐᒥ ᐊᕙᑎᒋᔭᐅᔪᓂ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᐊᐅᓚᓂᖅ ᓇᓄᐅᑉ ᒥᒃᓵᓄᑦ, ᐅᕗᙵᐅᓗᑎᑦ ᑲᓇᑕᐅᑉ ᒐᕙᒪᖓᑕ 

ᐃᑭᐊᖅᑭᕕᖓ. 

### 

ᑐᓴᒐᒃᓴᓂᑦ ᖃᐅᔨᒋᐊᕐᕕᒃᓴᖅ: 

ᕋᐃᓖ ᕼᐃᐅᐳᑦ 

ᐊᒃᓱᕈᓐᓇᑦᑐᒃᑰᖅᑐᓄᑦ ᑐᓴᐅᒪᔪᓕᕆᔨᒻᒪᕆᒃ 

ᓄᓇᓕᖕᓂ ᐱᔨᑦᑎᕋᖅᑎᒃᑯᑦ 

867-222-4262 

RMcPherson2@gov.nu.ca 

https://www.canada.ca/en/department-national-defence/services/operations/military-operations/current-operations/operation-nanook.html
https://www.canada.ca/en/department-national-defence/services/operations/military-operations/current-operations/operation-nanook.html
mailto:RMcPherson2@gov.nu.ca

